
RRETH PROGRAMIT MASTER 
 

TESI-TN ka si qëllim të trajnojë një brez të ri inovatorësh socialë, 
ekspertë të aftë për të hartuar, zbatuar dhe vlerësuar programe e 
politika inovative që mbështesin administratën publike, organizatat e 
sektorit të tretë dhe aktorët e sektorit privat në adresimin e nevojave 
sociale të pa adresuara 

Ky program Master synon të fuqizojë rrjetet e profesionistëve në 
makro-rajonin Adriatiko-Jonian si dhe të forcojë lidhjen ndërmjet 
botës akademike me sektorin e biznesit. 

PSE TË STUDIONI  TESI-TN? 
 

 Bëheni një Inovator Social i kualifikuar, me njohuri dhe aftësitë e 
nevojshme për të udhëhequr ndryshimin në sektorin publik, privat 
dhe organizatat e sektorit të tretë. 

 Ndërtoni rrjetin tuaj profesional mbështetur nga një aleancë 
prestigjioze universitetesh dhe qendrash kërkimore që shtrihen në 
rajonin Adriatiko-Jonian. 

 Ndërtoni lidhje të qëndrueshme me një ekosistem në zhvillim të  
institucioneve, profesionistëve dhe politikëbërësve që po i japin 
formë inovacionit social në rajonin ADRION. 

 Përfitoni akses në metoda inovative trajnimi dhe rasteve 
studimore reale, nga një prej rajoneve ndërkufitare më dinamike të 
Evropës.  

  



 

 

AFATI KOHOR 

HAPJA E THIRRJES 
ONLINE 1 Korrik, 2026 

AFATI I APLIKIMIT 28 Shtator, 2026 

REGJISTRIMI 
Nga 9 Nëntor 2026,  

deri 16 Nëntor 2026 

VENDET E 
DISPONUESHME 25 

KREDITE NE TOTAL 
ECTS 60 

KOHËZGJATJA Janar 2027 – Mars 2028 

FREKUENTIMI 80% 

VENDI 
Departamenti i Shkencave Politike dhe 
Sociale – Universiteti i Bolonjës (Alma Mater 
Studiorum Università di Bologna) 

TARIFA 
 

Pjesëmarrja në programin Master është pa asnjë kosto: programi 
financohet totalisht nga Bashkimi Evropian përmes iniciativës IPA-
ADRION. Tarifat e regjistrimit do t’u rimbursohen të gjithë studentëve 
të përzgjedhur. Programi mbulon gjithashtu të gjitha shpenzimet, 
përfshirë udhëtimin vajtje-ardhje drejt Bolonjës, akomodimin dhe 
ushqimin, për secilën nga 8 sesionet e trajnimit me pjesëmarrje  
fizike, që zhvillohen në Bolonjë. 
 
  RRUGËTIMI I TË NXËNIT 
 

 Mësimdhënia (30 kredite ECTS): 10 fundjava mësimore, nga të cilat 
8 me prani fizike në Bolonjë dhe 2 online; 

 Laboratorë, workshope interaktive dhe vizita studimore gjatë 
periudhës së mobilitetit (3 kredite ECTS); 

 Praktikë me angazhim në projekte (22 kredite ECTS): Programi 
TESI–TN MASTER përfshin zhvillimin e një praktike ndërkombëtare të 
financuar tërësisht, me kohëzgjatje 15 ditë, e cila do të zhvillohet në
një nga vendet partnere të projektit. Studentët do të vënë në praktikë 
njohuritë e tyre në një mjedis real organizativ, duke e ndërthurur këtë 
përvojë me aktivitete mësimore, workshope dhe aktivitete rrjetëzimi 
në universitetin pritës. Përcaktimi i vendeve ku do të zhvillohet 
praktika do të bëhet duke u mbështetur në kërkesat e studentëve 
dhe vlerësimet e Bordit Shkencor. Eksperienca dhe njohuritë e 
përftuara gjatë praktikës do të zhvillohen më tej në fazën e finalizimit 
të projektit të studentëve dhe do të diskutohen në përfundim të 
programit të Masterit TESI–TN. 

 Vlerësimi përfundimtar (5 kredite ECTS): Diskutimi i projektit
përfundimtar   
 

 
 
 
 
 
 
 



 

 

PËRMBLEDHJE 
 

TESI-TN përqëndrohet në pesë tematika specifike në nivel makro: 
 Migracioni dhe integrimi social 
 Përfshirja e grupeve dhe personave vulnerabël 
 Përgjegjësia sociale e korporatave dhe ekonomia sociale 
 Rigjenerimi urban dhe politikat urbane 
 Arsimimi dhe fuqizimi i të rinjve 

Ndërthurja e pesë tematikave metodologjike në nivel makro: 
 Teoritë e inovacionit social 
 Hartimi i projekteve, menaxhimi dhe zhvillimi i kapaciteteve 

për inovacionin social 
 Teoria e transformimeve shoqërore 
 Analiza e të dhënave dhe dizajni pjesëmarrës për inovacion 

social 
 Projektimi komunitar dhe vlerësimi i ndikimit të inovacionit 

social 

GRUPET E SYNUARA 
 

TESI-TN është i hapur për kandidatët nga të gjitha vendet e makro-
rajonit Adriatiko-Jonian: 
 Profesionistë të rinj ose të nivelit të mesëm/të lartë që punojnë në 

OJQ, sektorin publik ose privat dhe që synojnë të thellojnë 
njohuritë e tyre mbi çështjet sociale si dhe të përvetësojnë mjete të 
reja për adresimin e tyre. 

 Studentë të nivelit pasuniversitar me përvojë profesionale në 
sektorin social ose publik, të cilët synojnë të ndërtojnë një karrierë 
në fushën e inovacionit social. 
 

NJOHURITË DHE AFTËSITË  

 
TESI-TN ofron 10 module që zhvillohen në fundjavë (8 me prani fizike 
në Bolonjë dhe 2 online), secili i strukturuar në tre pjesë: 

 

 

 

 

 
 

MUNDËSI  KARRIERE 
 

TESI-TN trajnon Inovatorë Socialë - profesionistë të aftë për të hartuar, 
zbatuar dhe vlerësuar ndërhyrje sociale inovative brenda kornizave të 
qeverisjes me shumë aktorë, në të gjithë rajonin Adriatiko-Jonian. 
Të diplomuarit janë të kualifikuar për të punuar në: 
 Administratën publike – në drejtimin e hartimin e politikave sociale 

dhe programeve të inovacionit. 
 Organizatat e sektorit të tretë – menaxhimin e  projekteve dhe 

ndërtimin e partneriteteve me komunitetin. 
 Ndërmarrjet private - në pozicione të përgjegjësisë sociale të 

korporatave (CSR) dhe strategjitë e ndikimit social. 
 Programe ndërkombëtare dhe të financuara nga Bashkimi 

Evropian- si menaxherë projektesh dhe vlerësues të tyre. 
Programi Master zhvillon si ekspertizë analitike ashtu edhe 
menaxheriale, duke u mundësuar të diplomuarve të krijojnë sinergji 

Teoria: njohuri në inovacion social, aftësi analitike 
dhe projektim për nevojat në zhvillim 

Workshop dhe laboratorë: studime rastesh nga 
realiteti me akademikë dhe profesionistë për 
projektimin e zgjidhjeve praktike. 

Metodologjia: kompetenca për analizimin, 
parashikimin dhe vlerësimin e inovacioneve sociale 
përmes një qasjeje pjesëmarrëse . 



 

 

ndërmjet aktorëve, të adresojnë nevojat e komunitetit dhe të 
monitorojnë e vlerësojnë ndikimin social të strategjive të zbatuara. 

LËNDËT 
22-23 Janar  
Teoritë e Inovacionit Social 
R. Prandini 
Universiteti i Bolonjës 
19–20 shkurt  
Projektimi komunitar dhe vlerësimi i ndikimit të inovacion social 
A. Taddei, R. Varini 
Universiteti i Republikës së San Marinos 
19–20 mars (online) 
Teoria e transformimeve shoqërore 
E. Sulstarova, K. Këlliçi 
Universiteti i Tiranës 
23–24 prill 
Hartimi i projekteve, menaxhimi dhe zhvillimi i kapaciteteve për inovacionin  
social 
D. Bagić, J. Božić 
Universiteti i Zagrebit 
14–15 maj 
Migracioni dhe inovacioni social 
M. Vesković, I. Petrović, M. Bobić 
Universiteti i Beogradit 
18–19 qershor 
Arsimimi dhe fuqizimi i të rinjve 
M. Sako, E. Sulstarova 
Universiteti i Tiranës 
 

Korrik  
Internship (praktikë dyjavore) 
 
10–11 shtator 
Përgjegjësia sociale e korporatave dhe ekonomia sociale si inovacion social 
E. Macchioni 
Universiteti i Bolonjës 
8–9 tetor 
Inovacionet sociale dhe përfshirja e grupeve vulnerabël 
M. Sedmak, Z. Medarić 
Qendra Shkencore  dhe Kërkimore Koper 
19–20 nëntor 
Rigjenerimi urban si inovacion social 
E. Micelli, E. Ostanel, M. Moscatelli 
Universiteti IUAV / Venecia 
17–18 dhjetor (online) 
Analiza e të dhënave dhe dizajni pjesëmarrës për inovacion social – 
Departamenti i Fondeve të posaçme për Kërkimin 
M. Spella, A. Kameas 
Universiteti i Hapur Helenik 
18–19 shkurt 2028 
Diskutimi i punës së projektit 

 

Rezultatet e të nxënit 
 

Programi synon të: 
• Të formojë profilin profesional të Inovatorit Social 
• Të forcojë dhe zgjerojë rrjetin e palëve të interesuara mbi inovacionin 
social në të gjithë hapësirën IPA ADRION 
• Të përhapë modele të reja trajnimi mbi inovacionin social dhe 
sfidave përkatëse në rajon 
 
Studentët që regjistrohen në program do të përfitojnë: 
 
• Thellimin e njohurive mbi  debatet dhe rëndësinë e inovacionit social 
në shoqëritë bashkëkohore 
• Aftësi për të identifikuar, vlerësuar dhe analizuar nevojat sociale 
• Aftësi për të zbatuar projekte dhe mekanizma politikbërjeje për  
arritjen e objektivave të Inovacionit Social 



 

 

• Kuptim më të thelluar të çështjeve kryesore sociale bashkëkohore, 
si: punësimi, ekonomia sociale, integrimi social i migrantëve dhe 
grupeve të margjinalizuara, rigjenerimi urban dhe rural, arsimimi dhe 
fuqizimi i të rinjve, projektimi komunitar. 
 
 

KRITERET E PRANIMIT 
 

25 vendet e disponueshme do të jenë të hapura vetëm për kandidatët 
nga rajonet e vendeve që janë pjesë e makro-rajonit Adriatiko-Jonian: 
Italia (Emilia-Romagna, Friuli Venezia Giulia, Veneto, Lombardia, 
Trentino-Alto Adige, Marche, Abruzzo, Molise, Puglia, Basilicata, 
Calabria, Sicilia), Kroacia, Sllovenia, Greqia, Shqipëria, Bosnja dhe 
Hercegovina, Mali i Zi, Maqedonia e Veriut, Serbia dhe San Marino. 
 
TESI-TN Master është i rezervuar për kandidatët që, në momentin e 
regjistrimit, kanë kualifikimet dhe përmbushin kërkesat si më 
poshtë: 

• Diplomë e ciklit të dytë, master (Procesi i Bolonjës) 
• Vetëdeklarim i njohjes së gjuhës angleze (Niveli B1) 
 
Aplikantët që kanë marrë diplomën jashtë Italisë duhet të paraqesin 
Deklaratën e Vlefshmërisë (ose Suplementin e Diplomës) për 
kualifikimin akademik, të përkthyer dhe të legalizuar zyrtarisht 
(përkthimi nuk kërkohet për kualifikimet dhe certifikatat në Anglisht, 
Frëngjisht, Spanjisht). Për kualifikimet akademike të lëshuara nga 
institucione të arsimit të lartë në vendet e Zonës Evropiane të Arsimit të 
Lartë (Procesi i Bolonjës), Deklarata e Vlefshmërisë mund të 
zëvendësohet me Suplementin e Diplomës, të lëshuar nga universiteti 
përkatës në përputhje me modelin e Komisionit Evropian. 

Kandidatët që ende nuk e kanë kualifikimin akademik të kerkuar për 
Masterin TESI–TN MASTER, duhet t’i kenë përfunduar dhe të kenë  
diplomat përkatëse para afatit të regjistrimit të përcaktuar më sipër. 

Procesi i përzgjedhjes 
 

Pranimi në MASTERIN TESI–TN bëhet nëpërmjet një procesi  
përzgjedhjeje, i bazuar në vlerësimin e kualifikimeve dhe letrës së 
motivimit. Pranimi në TESI–TN MASTER ofrohet për kandidatët që 
plotësojnë kriteret, brenda numrit të vendeve të disponueshme, 
bazuar  në renditjen e përcaktuar sipas: 
 Përputhshmërisë dhe relevancës së “Curriculum vitae et 

Studiorum” me temat e Masterit, veçanërisht me ato që lidhen me 
inovacionin social 

 Letër  motivimit 
 Njohurive të gjuhës angleze 

 

Për më shumë informacion 
Për informacion shkencor dhe mësimor: 
Fabio Pizzimenti – Fondazione Alma Mater  
 
f.pizzimenti@fondazionealmamater.it 
mobile +39 333-6185352 |  
phone +39 051-2080501   
 
Departamenti i Shkencave Politike & Sociale – 
Alma Mater Studiorum Universiteti i Bolonjës 



 

 

Ky dokument është përgatitur me mbështetjen financiare të Bashkimit Evropian. 
Përmbajtja është përgjegjësi e vetme e Universitetit te Bolonjës dhe në asnjë 
rrethanë nuk mund të konsiderohet se pasqyron qëndrimin e Bashkimit Evropian 
dhe/ose të autoriteteve të programit IPA ADRION. 

 

 Na ndiqni në faqen tonë në 
LinkedIn për të qëndruar të 
informuar mbi procesin e 
aplikimit dhe aktivitetet që 
zhvillojmë.. 


